
O jekhto var phiripen k-i śkòla.
E divànură thaj e trebutne bută vaś le daden thaj e anglośkolutne
Sigo, tumaro xurdo, jekhto var, ʒala k-i śkòla. Kadava si jekh speciàlo momènto aj tumenqe 
śaj te aven nesave pućhimata. O lil akharo O jekhto var phiripen k-i śkòla, kamel te anglidel 
savorrenqe tumare pućhimatenqe: tume  śaj te arakhen divànură thaj trebutne trùkură, ćaće 

paramìcă thaj dudale informàcie. Kadaja lil e tumare amboldimaça anθ-i rromani ćhib. 

”Si amen grìźa tumaro xurdesqo”  
I rajni Ellen, siklärni anθ-i Xurdelin Klaverdries, anθar o Drongen

”Khetanes e sociàlo asistentoça, ristărav pes ke svako xurdo xaćarel pes laćho 
k-i śkòla thaj barărel pes sar trebul. Me sem sar jekh dej-khajni, trujardi pesqe 
tiknorren. Me, savaxt, patăv anθ-i jekh laćhi relàcia e dadençar. Kadaja butĭ lokhărel 
o vakăripen. Anθar kodoja, man ćajlŏl man kana le dade vizitisarel i klàsa palal o 
xurdelin, tha le xurdorre sikaven so von kerde. Penqe dudale muja si jakharde.”

”Jekh speciàlo siklärno si disponìbilo te del vast anθ-o so dikhel i ćhib”
I Ola Bogdanowiz-i Ameliaqi dej

”I Amelia ʒala k-i xurdelin palal duj ćhona. Ame vizitisardem i xurdelin anθ-o ćhon so nakhle. O siklärno 
thaj o dirètoro kaθar i xurdelin dikhlenas but amalikanes. Thaj savore kadale khelnorre, neve thaj śukar: 
sas so ćajlŏl la Ameliaqi. Khere ame vakărem anθ-i polskikani ćhib. Nesave flamàndură amale avdän 
mança anθ-o dĭves kana sas i vìzita thaj aźutisarde man te kerel i registàcia. Anθ-i xurdelin, si jekh 
speciàlo disponìbilo siklärno, savo si gätime te aźutisarel dikhindoj i ćhib, kana si trebutno.”

Panʒ pućhimata le dadenqe
1   Pesqo xurdo na vakărel i nederlandikani 
ćhib. Ov śaj te xramosarel pes k-i xurdelin?

Sastes, va. Pesqo xurdorro siklŏvela sìgo k-i śkòla i 
nederlandikani ćhib, khelindoj. E butĭpen e śkolenqe 
deln maj but aźutimos te siklŏvel i nederlandikani 
ćhib, vaś e xurdorre saven si len nevòja kadajesqe.

2   E phurne thaj i palomezimèri lìndri si jekh 
alosarimos anθ-i kadava śkolaqo tìpo?

Nesave klàse anθar i xurdelin, si len jekh zòna kaj śaj 
te soves, tha avere na na-i len. Kana o xurorro si les 
nevòja te sovel anθ-i palomezimèri, ov śaj te avel k-i 
xurdelin vaś numaj pal dĭves. Tumen śaj te vakăren e 
siklärneça savorre tumare òpcie.Sa kadja, si laćho te 
vakărel palal savorre akòrdură, dikhindoj o istemalimos 
e xïndelinäqe. Kana pesqo xurdo si les phurne, ov 
śaj te avel k-i kadaja xurdelin. E savorre kadalençar, 
si rekomendutno te thovel o xurdorro p-i pirŏrri kana 
ov si inkä khere, atùnći kana ov si pregätime.

3   Save si e molimata vaś i xurdelin?

• Le materiàle thaj e śkolutne ekskùrsie, trebutne te 
azbal e barăripnasqe obiectìvură, si bilovenqo.

• E xurdelină śaj te mangel jekh rezonàbilo 
kontribùcie vaś le tate meselă, vaś le pimata 
thaj vaś o opredikhimos anθ-o mesimèri.

• Vaś le avriśkolutne ekskùrsie, vaj le lila, 
o pokinimos na trebal de nakhel prdal 
45 eùro anθ-o jekh śkolutno berś.

• Tumen trebal te pokinen vaś e śkolaqe 
gonorre thaj vaś e gimnastikane tiraxa.

E famìlie save si len tikne venìtură, śaj te  
lenfinanciàro aźutimos, anθ-el nesave kondìcie.  
O aźutimos bućhol pes i stipèndia e xurdesqi. 
Lesqi molimos si 93,21 eùro vaś jekh anglośkolutno 
xurdorro (vaś o śkolaqo berś 2016-2017).

Sa kadja, kadava pakèto anderärel vi:
Jekh kàrdo e paramićieça: ”Sar sas tumaro dĭves k-i śkòla?” Vaś e anglo anglośkolutne, je 
nanaj jekh sani pućhipen. O dikhimos e umalaqi e śkolaqi, śaj te lokärel o vakärimos. Palal i śkòla, 
dikhen khetanes e ilustràturä kaj si p-o kàrdo. Pućhen e pućhimata palal e aktivimata tumare 
xurdorresqo, aktivimata kaj si anθar i klàsa, anθar o khelnipnasqo than vaj anθar i kantìna.

Autokolànturä. Tumaro xurdorro kerel jekh laćhi butĭ anθ-o so dikhel o uźimos? 
Sas les śajno te inkärel e gada śuke? Den les jekh autokolànto.

O śirdutno lil vaś le daden: O jekhtovar phirimos k-i śkòla. Arakhen 
kathe maj but informàcie, svàturä thaj paramìcă.

4   Kana si o laćho momènto vaś o murro 
xurdorro te astarel te ʒal k-i xurdelin?

Tumaro xurdorro śaj te te astarel te ʒal k-i xurdelin 
inkä de kana si les duj berś. Si amen eksàkto dàte 
kana e neve anglośkolutne astaren: o jekhto dĭves 
palal svakoni śkolutni vakància, o jekhto dĭves anθ-o 
februàro thaj i jekhto śkolutni dĭves palal o Ućipen.

Als ouder mag je zelf een school kiezen. Je moet 
daarbij Tumen san lìbero te alosarel jekh śkòla. 
Savore kadalençar, tume trebal te thavden savaxt 
e anderăripnasqe procèsură.  Kadala si verver 
anθ-el ververe śkòle thaj anθ-el ververe thana. Si 
rekomendutno te interesil pen palal kadale bută atùnći  
kana tumaro xurdorro avela 1 berś. I xurdelin Kind en 
Gezin śaj, savaxt, te del informàcie thaj aźutimos.

5  Sar si importànto i anglośkolutni siklărimos vaś 
o edukacionàlo avutno e mirre xurdorresqe?

O siklärno dela phaka e xurdesqe te phirdel, 
te ʒal maj dur thaj te del pes godĭ anθ-o jekh 
abstràkto ćhand. Sa kadja, ov avela lośalimos 
thaj baxt anθ-o siklŏvipnasqo procèso. Kadaja 
butĭ lokhärela o siklŏvipen p-o avutno vaxt.

Sa kadja, anθ –i śkòla, vi i ćhib si butĭkerdi: sar 
trebal te das duma e maj purane ʒenençar vaj avere 
xurorrençar? Kana si les jekh barvali bàza anθ-o so 
dikhel i ćhib, vi o godärimos thaj o siklŏvipnasqo 
procèso avena maj lokhe. Kana tumaro xurdorre 
avel e regulaça anθ –i xurdelin, ov aćarärela e 
ćhandeça sar si kerdi i śkolutni ʒivipen.

Ćajlŏla tumen te siklŏven 
i nederlandikani ćhib?

Arakhen jekh śkòla vaś le bare ʒenen 
paśal tumenqe p-o  

www.huizenvanhetnederlands.be 
vaj pućhen k-i śkòla tumare 
xurdorresqi te avel i adrèsa.


